
*РОДОВО ОДГОВОРЕН БУЏЕТСКИ ФОРУМ*

З А П И С Н И К
од  прва форумска сесија

18.10.2024г. Општина Крива Паланка
почеток во 12:00 часот

Вовед:

Буџетската  форумска сесија која се одржа на 18.10.2024 г.  во атриум салата на ООУ
,,Свети Јоаким Крчовски,, во период од 12 до 15 часот часот е  комбинација од
две сесии:

 Првиот дел од форумската  сесија всушност е 5-та последователна форумска
сесија од форумскиот процес за 2024 година. Запознавање со реализацијата на
буџетот на општината заклучно со 30.09.2024г.  и статусот,  реализацијата на
форумските  приоритети  од  буџетскиот  форумски  процес  за  подготовка  на
буџетот за 2024 година.

 Вториот дел од форумската  сесија  е прва   форумска сесија  на буџетскиот
форум на Општина  Крива Паланка во кој е претставен форумскиот процес за
подготовка на  буџетот на општината за  2025 година.   

На  форумската сесија  присуствуваа  граѓани  на  Општина  Крива  Паланка   во
следниот состав:

ВКУПНО: Жени: Мажи:
72 43 29

Програма на сесијата (точки, според дневниот ред на дадената сесија):

ДНЕВЕН РЕД
I  дел

12:00-12:10 Добредојде
Претставување на целите и дневниот ред на  форумската  сесија 

12:10-12:20 Преглед на буџетскиот форумски процес ноември 2023- октомври 2024
(фази на 4- те сесии)

12:20-12:35 Презентација на реализацијата на буџетот на Општина Крива Паланка 
(приходи и расходи) заклучно со 30.09.2024г.

12:35-13:10 Информација за предлозите произлезени од граѓаните на форумскиот 
процес  (вклучени и невклучени во програмите на општината за 2024г.)
-Обраќање на Градоначалникот на Општина  Крива Паланка

13:10-13:30 Кафе пауза

II  дел
13:30-14:20 Претставување на форумскиот процес за подготовка на буџетот за 2025 

година
- Формирање на структурата на форумот (работни маси)
- Усвојување  на Правила за работа на форумот

14:20-15:00 - Презентација на стратешките развојни приоритети на општината за 
2025 година.
Дискусија и предлози од граѓаните

- Затворање на форумската  сесија



Тек и содржина на сесијата

Т.1. Добредојде на присутните и вовед во програмата
На самиот почеток од буџетската форумска сесија во Општина Крива Паланка,

модераторот Лидија Митовска им посака добредојде на присутните граѓани и гости. 
Ги запозна присутните со дневниот ред, истакна дека дневниот ред има два дела и
тоа:

 Првиот  дел  од  форумската   сесија  всушност  е  5-тата  последователна
форумска  сесија  од   родово  одговорниот  буџетски  форумски  процес  од
минатата  година.

 Вториот  дел  од  форумската  сесија  всушност  е  првата   форумска  сесија  на
буџетскиот форум во заедницата во Општина Крива Паланка  за  подготовка на
родово одговорен буџет на општината за следната  2025 година.   

По запознавање  со целите, резултатите  и текот на форумската сесија дневниот ред
беше едногласно усвоен од форумот. 

Т.2. Преглед на буџетскиот форумски процес ноември 2023 - октомври 2024
(фази на 4-те сесии) 

Модераторот даде  краток преглед на буџетскиот форумски процес (фази на 4-
те  сесии)  од  минатата  година.  Го  потсети  форумот  што  тоа  работеше  и  сработи
минатата година, со посебен осврт на целите, резултатите и  форумските одлуки од
родово  одговорниот  буџетски  форумски  процес  за  подготовка  на  буџетот  за  2024
година.   Со  осврт  на  -  4  тата  форумска  сесија  и  приоретизацијата  на  годишните
буџетски  програми  и  40-те  граѓански  предлози  кои   станаа   дел  од  годишните
општински програми, а со тоа и дел од буџетот на општината за 2024г.  Даде и краток
осврт на листата со препораки која беше предадена од форумот до општината која ги
содржеше сите предлози од форумот кои останаа надвор од 40-те приоритети. 
Воедно изрази и голема благодарност до граѓаните кои учествуваа во овој  процес-
работната група, оперативаната група  и сите кои придонесоа да се заврши успешно
целиот процес. 

Т.3.  Презентација  на   реализацијата   на  буџетот  на  Општина  Крива  Паланка
(приходи и расходи) заклучно со 30.09.2024г.

Димитар  Петровски  од  одделението  за  финансиски  прашања   ги  поздрави
присутните граѓани и гости искажа благодарност за интересот и големиот одзив. Ги
запозна  присутните  со реализацијата  на  приходите и  расходите  во Буџетот  на
Општина  Крива Паланка заклучно со 30.09.2024 година. При што ги презентираше
Приходите  на буџетот на Општина Крива Паланка  за  2024 година (1 ребаланс )
се планирани на износ од 703.155.196 денари, а согласно пропишаната економска
класификација  истите  се  реализирани  заклучно  со  месец  септември (53%
реализација). 
Расходите  на  Општина  Крива  Паланка  (со  1  Ребаланс)  за  2024  година  се
планирани на износ од 703.155.196 денари од кои:

 Утврдени намени..............690.315.196 ден.
 Резерви...................................  300.000 ден.
 Отплата на главнина......... 12.540.000 ден. 



Приходи од сопствени извори

 Локални даноци;
 Локални такси;
 Локални надоместоци;
 Приходи од сопственост;
 Приходи од донации;
 Приходи од парични казни;
 Приходи кои се остваруваат  од персонален   данок од доход и
 Приходи од самопридонес.

Расходите на буџетот на локалната самоуправа се состојат од:
 Тековни трошоци (плати и надоместоци,резерви, трошоци за набавка на стоки 

и услуги, тековни трансфери , каматни плаќања,социјални бенефиции и отплата
на главница);

 Капитални трошоци (купување на опрема и машини, други градежни објекти, 
вложување на нефинансиски  средства , купување на возила).

Т.4. Воведно обраќање на градоначалникот на Општина Крива Паланка
    
          Информација за предлозите произлезени од граѓаните на форумскиот процес 
(вклучени  и невклучени  во програмите на општината за 2024 г.)

Градоначалникот  на  Општина  Крива  Паланка,  Сашко  Митовски  ги  поздрави
присутните граѓани-учесници искажа благодарност за големиот интерес за учество во
спроведувањето  на  буџетскиот  форум  и  посака  пријатна  работна  атмосфера.
Градоначалникот Сашко Митовски, се обрати пред присутните претставници од јавни
институции, здруженија, невладини организации, потенцирајќи дека со буџетот за 2024
година од вкупно 40 приоритети кои станнаа дел од програмите и буџетот на
општината за 2024 г. целосно се реализирани 19 проекти или 47,50%, во фаза на
реализација се 11 проекти или 27,50%, делумно се реализирани 2 проекти или
5%, не се реализирани 8 проекти  или 20% . 
“Како општина и како локална власт постојано сме во дослух со граѓаните како што и
се обврзав пред 3 години и овој модел на носење на програми преку приоритети на
граѓаните е нешто што навистина е во насока на реализација на капитални, круцијални
проекти и истовремено решавање проблеми на граѓаните. Морам да нагласам дека
општината  има  релативно  мал  буџет, тековни  оперативни  расходи,  плати  на
администрацијата, така што,  правиме се што е во наша моќ да ги користиме сите
можни расположливи програми и ресурси за финансирање на зацртаните проекти и
затоа ќе кажам дека се што е направено и во 2024 година, но и во минатата година,
навистина е импозантно, според суми и реализација на проекти, на што можат да ни
завидат и многу поголеми општини.
Уште од првиот ден од мандатот до денес-секојдневно, заедно општинските служби,
со  администрацијата  и  советниците,  работиме  неуморно  и  посветено  на  сите
приоритети и проблеми во општината. Во изминатите 36 месеци се реализирани многу
инфраструктурни проекти, од социјална сфера, проекти од културата, јавни дејности,
хортикултура, спорт, млади...
Приходите  на  Буџетот  на  општината  главно  се  собираат  преку  даноците  кои  ги
плаќаат  фирмите  и  граѓаните.  Оваа  година  износот  на  сопствени  приходи  на
основниот буџет изнесува 140.241.625,00 денари  – споредбено со претходните 5
години е најголем.” 



Исто така ке дадам краток осврт за сработеното и сето она што ќе следи:
 Гордост  на  секој  Паланчанец  е  титулата  што  годива  ни  е  доделена  Крива

Паланка да биде  Град на културата за 2024. 
 Посебно  задоволство  е  кога  за  општината-  за  овој  наш  едиnствен  дом  се

зборува во суперлатив Втор најчист град во државата.
 Развојот  на  градот  е  видлив,  градот  се  менува  и  развива  постојано,  а  нов

сериозен исчекор е донесениот  Новиот генерален урбанистички план  ГУП.
 Во патна инфраструктура во 2022 год. вложивме околу 120 милиони денари,

во 2023 год. вложивме речиси 2 милиони евра или 113 милиони денари, во
2024  продолжуваме  да  инвестираме  и  вложуваме  во  патна
инфраструктура околу 90 милиони денари. 

 Градиме пешачки патеки со нови локации за рекреација на жителите, во
изминатите три години инвестирани се 39 милиони денари.

 Во изминатите три години исто така се вложени над 100 милиони денари за
изградба и уредување на речни корита, нови водоводни и канализациони
системи.

 Се  грижиме  за  најмладите  –  децата  се  нашата  иднина.  Вложуваме  во
областа на детска заштита за 3 години инвестирани се над 32 милиони
денари.

 Инвестираме во областа на образованието - нови мерки и субвенции со кои
директно  им  помагаме  на  учениците:  субвенции  за  секој  матурант,  нови
униформи, субвенции за ученици запишани во прва година, првачиња.

 Поддршка на младите –  доделуваме субвенции за  :  набавка на дигитален
уред, набавка на велосипед, стипендирање на успешни спортисти.

 Детска  инфраструктура  за  три  години  изградени  и  уредени  се  над  10
детски катчиња.

 Исто така издвојуваме буџетски средства за субвенции за ранливи лица.
 Спорт и млади изградба на Е Фитнес зона, ПАМП-ТРАКА, повеќенаменско

игралиште, градскиот базен ставен во функција, изградба на фудбалски
терен со вештачка трева на спортскиот комплекс. 

 Следува изградба на Катна гаража вкупна вредност 140 милиони денари.
 Нов урбан лик на градот носат проектите за реконструкција на петте градски

мостови вредни 40 милиони денари.

На  крајот  од  своето  обраќање  Градоначалникот  искажа  благодарност  за
интересот  и  големиот  одзив  за  учество  на  сите  присутни  во  спроведувањето  на
буџетските  форумски процеси,  при што нагласи дека како транспарентна, отчетна и
одговорна  општина,  и  овој  пат  сме  тука  да  ги  слушнеме  вашите  предлози,  да
дискутираме  и  заедно  да  сублимираме,  како  и  каде  најдобро  да  ги  насочиме
општинските  средства,  за  тоа  е  доказ  веќе  сработеното рече  во  обраќањето,
градоначалникот  на Крива  Паланка,  Сашко Митовски.  Се заблагодари на тимот на
општината-оперативната група за успешната организација спроведување на процесот
и посака среќна и успешна работа.

Т.5 . Претставување на форумскиот процес за подготовка на буџетот за 2025 
година

-Формирање на структурата на форумот (работни маси)
-Усвојување  на Правила за работа на форумот
- Презентација на буџетскиот форумски процес
По  оваа  точка,  модераторот  објасни  дека  буџетскиот  форум  претставува

платформа  за  структуирани  дискусии  и  предлози  за  распределба  на  буџетските



средства  во општината,  на која тема на расправа е буџетот  на ЕЛС за наредната
година. Резултатот од буџетскиот форум пак, треба да биде усвоен општински буџет
во консултација со граѓаните. Митовска  ги истакна целите кои треба да се постигнат
со имплементацијата на буџетскиот форум преку градење на капацитети,  создавање
на локални  партнерства,  партиципативното  учество  на  граѓаните  во  подготовка  на
буџетот  и   слично. Истовремено, Митовска го објасни коцептот на програмата, како и
раководењето на процесот и форумската структура. Воедно,  беше презентирана  и
динамиката на работа низ сите 5 сесии (4+1), целите на секоја од нив поединечно,
како и процесот на следење на спроведувањето на форумските приоритети  од страна
на општината.

Утврдување структура на форумот – распределување по работни маси

По објаснувањето  од  страна  на модераторот  за  структурата  на форумот по
работни маси и концептот за работа на форумските сесии, следеше распределба на
граѓаните по работни маси. 
По презентацијата, беа  формирани  следниве работни маси: 

1. Урбанизам, сообраќај и заштита на животната средина;
2. Комунални дејности
3. Култура
4. Јавни дејности (Образование, млади, спорт и социјална работа)
5. Економски развој и туризам
6. Општинска администрација 
7. Оперативна група 

Т.6. Утврдување правила за работа
Модераторот  Митовска,  ги објасни начелата и правилата за работа на форумот.
Потоа  правилата  за  работа  од  страна  на  модераторот  беа  ставени  на  гласање  и
едногласно усвоени од страна на форумот. 

Т.7.  Презентација  на  стратешките  развојни  приоритети  на  општината  за  2025
година 
 Стратешки    цели за  родово одговорен одржлив     развој  на Општина    Крива  
Паланка за 2025  :   

 Родово одговорна стратегија за оджлив развој на општина Крива Паланка
2022-2027

 План за локален економски развој 2024-2027 
 Стратегија за развој  на туризмот 2020-2025;
 Социјален план на општината 2021-2024;
 Стрaтегија за управување со ризици на општината;
 Меѓуопштински стратешки план за намалување на ризици од катастрофи

на општините Крива Паланка и Ранковце 2022-2026; 
 Стратегија за млади на општина Крива Паланка 2019-2024 

 Родово одговорен одржлив    развој на Општина   Крива Паланка во 2025  
         -стратешки  области и цели-  

1. Стратегиска област - Економски развој
2.Стратегиска област – Спорт 
3.Стратегиска област – Култура
4. Стратегиска област – Туризам
5. Стратегиска област – Е-управување



6. Стратегиска област – Образование
7. Стратегиска област – Млади
8. Стратегиска област – Заштита на животната средина и енергетска ефикасност
9. Стратегиска област – Социјална и здравствена заштита

Реализирани активности во 2024
 Отчет на Градоначалникот 

Планирани активности во 2025
 Предлог  годишни оперативни буџетски програми за 2025 

Т.8. Дискусија и предлози од граѓаните
Модераторот  отвори  дискусија  на  која  за  збор  се  јави  претставник  на

Невладината  Агропаланчанка  каде  што  тој  побара  од  форумот  и  од  општинската
администрација да се стави акцент на развојот на руралните средини. Во годишните
оперативни  програми  да  бидат  застапени  повеќе  предлози  кои  се  однесуаат  на
подобрување на условите за живеење на луѓето од руралните средини.

Т.9. Договор за следна работилница и форумска сесија и затворање на сесијата
 

Модераторот  Лидија Митовска  им се заблагодари на присутните за бројното
учество на првата форумска сесија  и ги покани граѓаните да учествуваат и на втората
форумска сесија, закажана за 25.10.2024 год.(петок ).

Оперативна група:
 Гордана Ристовска – општински координатор на форумскиот процес

o Анкица Јакимовска – член
o Лилјана Стојановска  - член 
o Виктор Петровски – член
o Емил Додевски – член 
o Љупка Ангеловска-член
o Билјана Ц. Тасевска-член

Завршен параграф:
Првата форумска сесија заврши во 15:00 часот. 

Записникот го подготви: 
Анкица Јаќимовска

                                                                                      Модератор на форумот
                                                                                            Лидија Митовска

